
U viSe od pola stoljeca postojanja i rada gimnazije u
Gracanici, kroz nju su prosle desetine nastavnika i pro-
fesora, koji su tu proveli krace ili duze vrijeme, ili pak
skoro cjelokupan radni vijek. Medu njima je bilo vrsnih
stru¢njaka, dobrih pedagoga i vrijednih zaljubljenika u
svoj posao. Profesor Mehmed Nuriki¢ (1947. - 2016.)
nastavnik je koji je dijelio sve navedene osobine, ostavsi
u lijepome sjec¢anju generacija i generacija gracanickih
gimnazijalaca. Povrh toga, ostavio je i znacajnog traga
u kulturnom Zzivotu grada, op¢ine i lokalne zajednice u
kojoj je zivio i djelovao.

TIako Gracanlija po porijeklu i zavi¢ajnosti, Mehmed
Nuriki¢ je roden u Odzaku, gdje mu je otac sluzbovao
kao mjesni imam. Potjece iz stare i ugledne familije, po-
rijeklom iz sela Vranovic¢a, koja je u posljednjih dvje-
stotinjak godina dala velik broj alima i $kolovanih ljudi:
muderisa, imama, $erijatskih sudaca, pravnika, profe-
sora. U Odzaku je zavrsio osnovnu $kolu, a u susjednoj
Modrici gimnaziju. Nakon toga je upisao i zavrsio studij
srpskohrvatskog jezika i knjizevnosti na Filozofskom
fakultetu u Sarajevu. Ve¢ kao student odskakao je od
prosjeka, ostvarivsi saradnju u tada popularnom “Spek-
tru”, omladinskom listu u kome su, inace, karijeru zapo-
¢ela mnoga od poznatih imena bosansko-hercegovacke
novinarske i knjizevno-publicisticke scene. Od pocetka
8kolske 1972./1973. godine zapocinje raditi u gimnaziji
u Gracanici, gdje ostaje do kraja svog radnoga vijeka.

Mehmed Nuriki¢ je bio nekonvencionalan profesor,
ako se moze tako kazati. Bio je istinski entuzijast u svome
poslu, ¢ovjek koji je nastojao ucenike ne samo nauditi,
ve¢ u njima probuditi interes i zanimanje za ono o ¢emu
je predavao - $taviSe, prenijeti dio svog entuzijazma
na njih. Njegovi nekada$nji ucenici i svi koji su imali

Mehmed Nurikié, detalj sa Promocije 39. broja Gracanickog glasnika

prilike i Casti prisustvovati ¢asovima koje je
drzao dobro znaju sa kakvom je energijom,
voljom i Sirinom pristupao obradi knjizevnih
djela, zastupljenih u nastavnome programu i
8kolskoj lektiri. Cijenio je licni stav kod uce-
nika i poticao ih na uée$c¢e u raspravi, a odli-
kovao se i $irinom duha, posebnim smislom
za humor i autoritetom, za ¢ije postizanje nije
bila potrebna nikakva strogost.

Znacajan dio svog vremena i truda profe-
sor Mehmed Nuriki¢ je ulagao na aktivno-
sti koje se u $koli odvijaju mimo 45 minuta
omedenih zvukom $kolskoga zvona. Isticao
se u radu $kolskih sekcija - literarne, novi-
narske i dramske. Ve¢i broj njegovih uéenika
su osvajali prva mjesta i nagrade na knjizev-
nim natje¢ajima nekadasnjeg republickog
i saveznog nivoa (kasnije: kantonalnog i fe-
deralnog), pa i u medunarodnim okvirima.
Kao voditelj knjizevne sekcije pod nazivom
“Trofanda”, 1998. godine je priredio zbirku
poezije pod nazivom “Ruza stablo ili nesto
tree” (objavljena u Sarajevu). Ta je zbirka,

u kojoj se predstavilo desetero gracanickih
gimnazijalaca - mladih pjesnika, odnosno
pjesnikinja, ocijenjena kao svojevrsno osvje-
Zenje u gracanickoj poslijeratnoj knjizevnoj i
publicisti¢koj produkciji. Kao voditelj dram-
ske sekcije sa ucenicima je pripremio i izveo
nekoliko pozori$nih predstava. Samo na
smotrama kantonalnog stvaralastva tri puta
je uzastopno osvajao prvo mjesto, a neke od
predstava su i javno izvodene, za gradanstvo.
Sto se ti¢e novinarske sekcije, sa uéenicima
je pripremao i uredivao gimnazijske zidne
novine, kao i $kolski magazin “Gim”, te omla-
dinsku emisiju “Pecat mladosti’, koja se emi-
tirala na Radio Gracanici.

Takav pristup poslu, prepun istinskog
entuzijazma, Mehmed Nuriki¢ je nastojao
prenijeti i na svoje mlade kolege, kao mentor
velikom broju pripravnika, od kojih su neki
i sami postali veoma dobri i cijenjeni pro-
fesori. Neki od ucenika profesora Nuriki¢a
takoder su se opredijelili za studij bosanskog

jezika i knjizevnosti, a troje od njih su danas
univerzitetski profesori.

Kolege, prijatelji i poznanici isti¢u da pro-
fesora Mehmeda Nuriki¢a pamte i kao vrlo
druzeljubivog kolegu, omiljenog ne samo u
ucionici, ve¢ i u drustvu kolega, na ekskurziji,
gkolskom sijelu, izletu, u neformalnom dru-
zenju. Imao je smisla za Salu, za blagu satiru.

Osim lijepe rijeci i knjizevnosti, druga
ljubav mu je bio nogomet, u mlade doba, a
kasnije i $ah. Volio je zaigrati, onako za svoju
dusu...

* % %t

Sticajem okolnosti, u vrijeme agresije na
Bosnu i Hercegovinu, nasao se na duznosti
glavnog i odgovornog urednika lokalnog rat-
nog lista “Biljeg vremena’, koji je formalno
izlazio u okviru onoga §to se danas naziva
“nevladin sektor”, iako u materijalom smislu
oslonjen na sredstva tadasnje Op¢ine. List
je pokrenut sredinom ratne 1993. godine, u
vrijeme najvece informativne i svake druge
blokade, a okupio je viSeclanu redakciju i $iri
krug saradnika. Medu njima su bili i neki
od najistaknutijih intelektualnih, javnih i
kulturnih djelatnika u Gracanici, inace ljudi
razli¢itih profesija, svjetonazora i politickih
pogleda. U najtezim uvjetima - najcesce bez
struje, bez dovoljno papira, pod uzbunom i
granatama, list je redovno izlazio, kao za inat
svemu tome. Iz Stamparije “Grin’, list je sti-
zao do svojih ¢italaca - gradana Gracanice i
okolnih mjesnih zajednica, na ulici, u kan-
celarijama i skloni$tima, medu vojnicima na
prvim linijama odbrane... Sve to zahvaljujuéi
u prvom redu maloj, ali vrijednoj redakcij-
skog ekipi, koju je Mehmed Nuriki¢ znao dr-
zati na okupu.

Zanimljivo, neki od ¢lanova ratne redak-
cije “Biljega” danas vele da je profesor Nu-
riki¢ mozda i preozbiljno shvatao tu svoju
urednicku duznost: njegova tadasnja oz-
biljnost u nekim je prilikama gotovo prela-
zila u krutost. Na redakcijskim sastancima,
ponekad je znao dugo oklijevati u dilemi
da li neki komentar, osvrt ili zapis “pustiti”

ili odbaciti. Ipak, koliko je poznato - na re-
dakciju i saradnike lista niko tada nije vrsio
nikakav pritisak, ni tada$nja civilna op¢inska
vlast, ni predstavnici vojske. Svi se slazu da
se uvijek radilo sa posebnim entuzijazmom i
po vlastitoj savjesti. Utoliko se, po svoj prilici,
i Mehmed Nuriki¢ kao urednik lista osje¢ao
odgovornijim. Jednostavno, bojao se ozbilj-
nijih propusta, gre§aka i promasaja. Takav je
bio. Poslu je pristupao ozbiljno i odgovorno,
jer drugacije nije ni znao.

Gledamo li danas na ratni “Biljeg vre-
mena’, moramo mu odati puno priznanje.
Tako je izlazio u jeku oruzane agresije, geno-
cida i najbrutalnijih zloc¢ina protiv Bosne i
Hercegovine i Bosnjaka kao njezina najbroj-
nijeg naroda, u ¢lancima, tekstovima, repor-
tazama i kolumnama objavljenim u ovome
listu nemoguce je naci tragove mrznje, hus-
kanja, pozivanja na osvetu ili bilo ¢ega sli¢-
nog. Zrelost objavljenih radova danas upravo
iznenaduje, a “Biljeg” je u tom teskom i opa-
snom vremenu izbjegao propuste kakve su
pravili i neki puno poznatiji i tirazniji listovi
u nasoj zemlji.

Treba, takoder, naglasiti da je “Biljeg vre-
mena” pored svoje osnovne, informativne
uloge, imao i ogroman kulturni i obrazovnu
misiju, afirmirajuci lokalnu, odnosno naci-
onalnu historiju, kulturu, duhovnost, kao i
razlic¢ite forme stvarala$tva, od knjizevnosti
do ilustracije i stripa. U svemu tome, ve-
oma znacajnu ulogu i velike zasluge imao je
upravo prof. Mehmed Nuriki¢, kao glavni i
odgovorni urednik i prvi ¢ovjek jedne, za to
vrijeme, prili¢no nezavisne Redakcije.

Pored uredni¢kih poslova, Nuriki¢ se
u listu pojavljivao i kao autor, potpisujuci
osvrte, reportaze, komentare i kolumnisticke
tekstove, kao i priloge koji se odnose na knji-
zevnu i kulturnu historiju.

* % %

Nakon zavrsetka agresije, profesora Meh-
meda Nuriki¢a susre¢emo kao recenzenta
i urednika veceg broja knjizevnih izdanja
(zbirki poezije, proznih radova itd.), pre-

tezno Gracanlija koji su se bavili knjizevnim
stvaralastvom. Ucestvovao je takoder i kao
promotor ili moderator na promocijama i
knjizevnim vecerima.

Nazalost, poslije zavrSetka rata i gasenja
“Biljega’, veoma malo je objavljivao - $to
je prava Steta. Nije ga bilo ni na stranicama
“Gracanickog glasnika’, niti drugih izdanja.
Izgledalo je kao da se iz nekih razloga povu-
kao ili je smatrao da se pisanjem trebaju ba-
viti drugi, pozvaniji. Nazalost, $teta je — jer sa
svojim smislom za knjizevnu kritiku i pisanu
rije¢, svakako je imao $ta napisati.

* % %t

Odlaskom u zasluZzenu penziju, profesor
Mehmed Nuriki¢ nije prekinuo svoj obra-
zovni, kulturni i drustveni angazman. Ostva-
rio je saradnju sa omladinskim udruZenjem
“Anea-MG”, u kome ucestvuje u radu dram-
ske sekcije, te u organizaciji knjizevnih veceri
i promocija. Od 2010. do 2015. godine, u
saradnji sa prof. Fatimom Becarevi¢, rezirao
je ili pripremio za izvodenje ukupno sedam
pozori$niih predstava, koje su izvedene u
Gracanici, a neke od njih i u nekolicini dru-
gih gradova (Zepce, Srebrenica, Prnjavor).

Skupa sa prof. Milosavom Miki¢em moderi-
rao je knjizevnu vece sa Markom VeSovi¢em
(2010.), a bio je i jedan od promotora knjige
“Inkapsulirana tijela” Nedzada Ibrahimovica
(2015.).

U junu 2015. godine ucestvovao je na
promociji 39. broja “Gracanickog glasnika’,
odnosno poetskoj veceri “Musa Cazim Ca-
ti¢ — vjerni rob ljepote”, posvecenoj 100. go-
disnjici od smrti pjesnika. Tom prilikom je
nadahnuto govorio o njegovoj poeziji, dok su
odabrane Cati¢eve pjesme i stihove recitirali
su ¢lanovi Dramske sekcije Udruzenja “Anea
MG”

Bio je to i jedan od posljednjih javnih
istupa profesora Mehmeda Nurikica.

Na Abhiret je preselio 8. novembra 2016.
godine, nakon duge i teske bolesti.

* % %

Odlukom Op¢inskog vije¢a Gracanica, a
na prijedlog grupe bivsih ucenika, Gimna-
zije “Dr. Mustafa Kamari¢” i Redakcije “Gra-
¢anickog glasnika’, 2. juna 2017. godine mu
je posthumno dodijeljeno najvise opcinsko
priznanje - Zlatna znacka op¢ine Gracanica.



